
 Նախագծերում, որոնց համապատասխանությունը գործող նորմերին և 
ստանդարտներին երաշխավորվել են փորձագիտական եզրակացությամբ, կատարվել 
են 15,027 հազ. դրամի այնպիսի փոփոխություններ, որոնք կհամարվեին հիմնավոր 
միայն նախագծերը նորմերին և ստանդարտներին չհամապատասխանելու դեպքում: 

 Շինարարական աշխատանքների կատարման ընթացքում կապալառուների 
դիմումով կատարված լրացուցիչ ուսումնասիրությամբ չի հաստատվել փափուկ 
բնահողերի փոխարեն ժայռային բնահողերի ի հայտ գալու կասկածը և չի փոխվել 
բնահողի կարգը, սակայն որպես լրացուցիչ աշխատանք փափուկ բնահողերի համար 
վճարել են ոչնչով չհիմնավորված ժայռային բնահողերի փխրեցման աշխատանքներ 
4,512 հազ. դրամի չափով։ 

 Կատարվել է ջրարբիացման ծրագրից դուրս 6,083 հազ. դրամի լրացուցիչ 
աշխատանք՝ խմոցը կառուցվել է ոչ թե ծրագրով նախատեսված արոտավայրերում, 
արոտի ժամանակ անասնահոտը ջրելու համար, այլ բնակավայրում, որոշակի 
մարդկանց գոմերին մոտ՝ գոմերի անասուններին ջրելու համար։ 

 Կապալառուների գնահատմամբ հեղեղ որակված հորդառատ տեղումների 
հետևանքով նաև կապալառուների կողմից պայմանագրային 
պարտականությունները չկատարելու արդյունքում վնասված և դեռևս 
պատվիրատուին չհանձնված աշխատանքների համար կատարվել է 7,762 հազ. 
դրամի աշխատանքների կրկնակի վճարում, այն դեպքում, երբ գործող 
օրենսդրությամբ, պայմանագրի պահանջների և վարկատու կազմակերպության 
ընթացակարգերի համաձայն, այն վճարման ենթակա չէ և այդ կորուստը 
հանդիսանում է կապալառուի ռիսկը: 

 Շինարարական աշխատանքների ընթացքում առանց որևէ առաջարկի, 
հիմնավորման և անհրաժեշտության կատարված փոփոխության արդյունքում 
հաշվարկվել է 3,557 հազ. դրամի կատարողական։ 

 9 օբյեկտներում կատարված աշխատանքների փաստացի վիճակների 
ուսումնասիրությամբ պարզվել է, որ 6 օբյեկտներում փաստացի տեղում 
կատարվածից կատարողական ակտերով այլ աշխատանքներ և ավելի ծավալներ 
ցույց տալու արդյունքում ավելի է հաշվարկել 13,410 հազ. դրամ։ Բացի այդ, երկու 
օբյեկտում հայտնաբերվել է 936 հազ. դրամի կրկնակի կատարման ենթակա 
աշխատանք։  

 

ԲԺՇԿԱԿԱՆ ՕԳՆՈՒԹՅՈՒՆ ԵՎ ՍՊԱՍԱՐԿՈՒՄ ԻՐԱԿԱՆԱՑՆՈՂ 

ԿԱԶՄԱԿԵՐՊՈՒԹՅՈՒՆՆԵՐԻ ԼԻՑԵՆԶԱՎՈՐՄԱՆ ՀԱՇՎԵՔՆՆՈՒԹՅՈՒՆ 

 

Հաշվեքննության օբյեկտը 

ՀՀ առողջապահության նախարարություն 

Հաշվեքննության կատարման 
ժամկետը 

Հաշվեքննությունն ընդգրկող 
ժամանակաշրջանը 

06.07.18-28.12.18թթ. 01.01.17-31.10.17թթ. 

Հաշվեքննության առարկան Հաշվեքննության մեթոդաբանությունը 

Բժշկական օգնության և սպասարկման 
իրականացման լիցենզավորման 

գործընթաց 

Իրականացվել է համապատասխանության 
և կատարողականի հաշվեքննություն 

Համակարգին միտված 
առաջարկություններ 

Արդյունքին միտված 
առաջարկություններ 

Խնդիրներին միտված 
առաջարկություններ 

1 2 3 

Հաշվեքննության կարծիք 

Համապատասխանության հաշվեքննության մասով տրամադրվել է «ոչ լիարժեք 
եզրահանգում» կարծիք: Չի պահպանվել կատարողականի հաշվեքննության 

նպատակային արդյունավետության սկզբունքը: 

 

Առավել ուշագրավ փաստեր 

 Իրավաբանական անձանց կողմից ստացված բժշկական օգնության և 
սպասարկման իրականացման 401 լիցենզիաներից 268-ի մասով չեն ներկայացվել 
համապատասխան մասնագետների մասնագիտական որակավորումը հավաստող 
փաստաթղթերը: Այդ փաստաթղթերի չներկայացնելը հիմք է լիցենզիայի կասեցման 
համար: Սակայն մի շարք կազմակերպություններ ոչ միայն իրականացրել են 
գործունեություն, այլ նաև լիցենզավորման ենթակա այդ գործունեության մասով 
պետպատվերի շրջանակներում պետական բյուջեից ստացել են ֆինանսավորում։ 
Բժշկական օգնություն և սպասարկում իրականացնող մասնագետներին 
տրամադրվել են լիցենզիաներ՝ առանց մասնագիտական որակավորման 
ստուգումների։ 

 Լիցենզավորման գործակալությունը իր իրականացրած 
ուսումնասիրությունների արդյունքում 67 դեպքով տվել է բացասական 
եզրակացություն առ այն, որ ներկայացված հայտերը բազմաթիվ կետերով չեն 
բավարարում ՀՀ օրենսդրությամբ սահմանված լիցենզավորման պահանջներին, 
սակայն լիցենզավորող հանձնաժողովը, անտեսելով այդ բացասական 
եզրակացությունները, փակ գաղտնի քվեարկությամբ տվել է դրական 
եզրակացություն, և անձինք լիցենզավորվել են։  

 Լիազոր մարմինը (ՀՀ առողջապահության նախարարություն) լիցենզավորվող 
անձանց մոտ՝ տեղում, լիցենզավորման պարտադիր պայմանների և պահանջների 
առկայության վերաբերյալ ուսումնասիրություններն իրականացնում է 
հայտատուների 80 տոկոսի շրջանում։ Տեղում ուսումնասիրվող 80% չափի և 
չուսումնասիրվող 20% չափի հարաբերակցությունների սահմանման վերաբերյալ 
լիազոր մարմնի կողմից որևէ իրավական ակտ չի ընդունվել: Նշված մեթոդի հիման 
վրա լիցենզիա տալու համատեքստում ստուգումներ չեն իրականացվել 95 
հայտատուների մոտ։ Նույն խնդիրն առկա է եղել նաև դեղատնային գործունեության 
լիցենզավորման հետ կապված, որի արդյունքում ստուգումներ չեն իրականացվել 57 
հայտատուների մոտ: 

 

ԴԵՂԱՏՆԱՅԻՆ ԳՈՐԾՈՒՆԵՈՒԹՅԱՆ ԼԻՑԵՆԶԱՎՈՐՄԱՆ ՀԱՇՎԵՔՆՆՈՒԹՅՈՒՆ 

 

Հաշվեքննության օբյեկտը 

ՀՀ առողջապահության նախարարություն 

Հաշվեքննության կատարման 
ժամկետը 

Հաշվեքննությունն ընդգրկող 
ժամանակաշրջանը 

06.07.18-28.12.18թթ. 01.01.17-30.09.18թթ. 

Հաշվեքննության առարկան Հաշվեքննության մեթոդաբանությունը 

Դեղատնային գործունեության 
լիցենզավորման գործընթաց 

Իրականացվել է կատարողականի 
հաշվեքննություն 

Համակարգին միտված 
առաջարկություններ 

Արդյունքին միտված 
առաջարկություններ 

Խնդիրներին միտված 
առաջարկություններ 

1 2 2 

Հաշվեքննության կարծիք 

Չի պահպանվել կատարողականի հաշվեքննության նպատակային արդյունավետության 
սկզբունքը: 

 

Առավել ուշագրավ փաստեր 

 Դեղատնային գործունեության համար տրամադրված 410 լիցենզիաներից 159-ի 
մասով չէին ներկայացվել որակավորում ունեցող դեղագետ կամ դեղագործ 
աշխատակիցների մասին տվյալներ (դրանց չտրամադրումը լիցենզիայի կասեցման 
հիմք է)։ Սակայն պարզվել է, որ այդ ընկերություններն աշխատում են և 
իրականացնում դեղատնային գործունեություն: 

 Հաշվեքննությամբ պարզվել են դեպքեր, երբ փաստաթղթերով որպես վարձու 
աշխատակից ներկայացված անձինք միաժամանակ աշխատել են տարբեր 
կազմակերպություններում միևնույն ժամային գրաֆիկներով։ Առկա է ռիսկ, որ 
աշխատանքային պայմանագրերի ներկայացման գործընթացն արժանահավատ չէ: 

 Առկա են դեպքեր, երբ կազմակերպությունները և անհատ ձեռնարկատերերը 
լիցենզավորման համար ներկայացրել են համապատասխան որակավորում ունեցող 
միևնույն անձանց տվյալները, որոնք ունեցել են որակավորում պահանջող 
համապատասխան փաստաթուղթը (դիպլոմը), բայց այդ անձանց մասով 
ներկայացված տարբեր աշխատանքային պայմանագրերում առկա են տարբեր 
անձնագրային տվյալներ և հաշվառման հասցեներ։ ՀՀ ոստիկանության անձնագրերի 
և վիզաների վարչությունից ստացված տվյալների համաձայն՝ կնքված 
աշխատանքային պայմանագրի մեջ նշված որոշ անձնագրային տվյալներ գոյություն 
չունեն: 

 Լիցենզիաները տրամադրվել են՝ առանց մասնագետների մասնագիտական 
որակավորման ստուգումների, ինչպես պահանջում է լիցենզավորման կարգը։ 

Հաշվեքննության օբյեկտը 

ՀՀ բնապահպանության նախարարություն 

Հաշվեքննության կատարման 
ժամկետը 

Հաշվեքննությունն ընդգրկող 
ժամանակաշրջանը 

06.07.17-29.03.18թթ. 01.01.17-30.09.18թթ. 

Հաշվեքննության առարկան Հաշվեքննության մեթոդաբանությունը 

Պետական բյուջեից հատկացված 
միջոցների օգտագործում, բյուջետային 

մուտքերի ապահովում և պետական 
սեփականության կառավարում 

Իրականացվել է ֆինանսական և 
համապատասխանության 

հաշվեքննություն: Կիրառվել են զննում, 
դիտարկում, հարցում, արտաքին 

հաստատում, վերլուծական ընթացակարգ, 
վերահաշվարկ հաշվեքննության 

ընթացակարգերը: 

Համակարգին միտված 
առաջարկություններ 

Արդյունքին միտված 
առաջարկություններ 

Խնդիրներին միտված 
առաջարկություններ 

3 6 7 

Հաշվեքննության կարծիք 

Ֆինանսական և համապատասխանության հաշվեքննությունների մասով տրամադրվել է 
«ոչ լիարժեք եզրահանգում» կարծիք 

 

Առավել ուշագրավ փաստեր 

 Բնապահպանական ծրագրերի իրականացման համար ՀՀ համայնքներին 2017 և 
2018 թվականներին տրամադրվել են, համապատասխանաբար, 137.6 մլն դրամ և 
213.3 մլն դրամ սուբվենցիաներ: 2017թ.-ի գումարից 52.4 մլն դրամը, իսկ 2018թ.-ի 
գումարից 48.5 մլն դրամը ծախսվել են օրենքով չնախատեսված միջոցառումների 
իրականացման համար՝ այդ թվում բազմաբնակարան շենքերի տանիքների 
ներկապատում, ասֆալտապատում, շուկայի կառուցում, փողոցների հենապատերի 
և ճեմուղիների վերանորոգում:  

 Գերմանիայի զարգացման վարկերի բանկի (KFW) կողմից ֆինանսավորվող և 
«Պահպանվող տարածքների աջակցման ծրագիր-Հայաստան» դրամաշնորհային 
ծրագրով, որի գումարը 2017 թ.-ին կազմել է 1.84 մլն եվրո, նախատեսված 34 
գործողություններից չի կատարվել 958,000 եվրո ընդհանուր արժողությամբ 21 
գործողություն:  2018 թ.-ի գումարը կազմել է 1.85 մլն, իսկ նախատեսված 28 
գործողություններից չի կատարվել շուրջ 1 մլն եվրո ընդհանուր արժողությամբ 19 
գործողություն: 

 ՀՀ-ում գործող շուրջ 178 ձկնաբուծարաններից ընտրանքային կարգով 28-ում 
կատարված դիտարկման արդյունքում պարզվել է, որ թույլատրելի 104.5մլն մ3-ի փո-
խարեն օգտագործվում է դրանից 88.4 մլն մ3-ով ավելի ջուր: Բացի այդ, օրենքով նա-
խատեսված երկրորդային ջրօգտագործման խթանման նորմերի չկիրառման 
հետևանքով միայն վերոնշյալ 28 ձկնաբուծարանների կողմից օգտագործվող շուրջ 
185 մլն մ3 ջուրն Արաքս գետով դուրս է հոսում ՀՀ տարածքից: ՀՀ բնապահպանութ-
յան նախարարության ջրային ռեսուրսների կառավարման գործակալության առանց-
քային գործառույթներից է ջրային ռեսուրսների պետական կադաստրի վարումը, որը 
սակայն իրականացվում է մասնակի: Արդյունքում խնդիրներ են առաջանում 
ջրօգտագործման թույլտվություններով սահմանվող ջրառի չափաքանակների 
հիմնավորման և ջրի ազգային քաղաքականության շրջանակներում միասնական 

ռազմավարության մշակման և արդյունավետ կառավարում իրականացնելու 
տեսանկյունից: 

 ՀՀ բնապահպանության նախարարության պատվերով ՀՀ ԳԱԱ 
հիդրոէկոլոգիայի և ձկնաբուծության ինստիտուտը յուրաքանչյուր տարի հաշվառում 
է խեցգետնի պաշարները և որոշում դրա թույլատրելի որսաչափը։ Այդ 
ծառայությունների համար Նախարարությունն ամեն տարի ինստիտուտին է վճարում 
7.6 միլիոն դրամ։ Սակայն Նախարարությունն այդ տեղեկատվությունը հաշվի չի առել 
և տրամադրել է թույլատրելի որսաչափը բազմակի անգամ գերազանցող 
թույլտվություններ:  

 2017-2018թթ-ին ՀՀ-ից փաստացի արտահանված խեցգետնի քանակը մի 
քանի անգամ գերազանցել է այդ ժամանակահատվածի խեցգետնի օրինական որսի 
թույլտվությունները: Օրինակ՝ 2018թ.-ի առաջին ինն ամիսների ընթացքում Սևանա 
լճից տրվել է 3 տոննա որսի   թույլտվություն, այն դեպքում, երբ արտահանումը կազմել 
է 110.6 տոննա կամ շուրջ 37 անգամ ավելի քան օրինական որսը:  Արդյունքում՝ 
արտահանող կազմակերպությունների ջրավազաններում առկա վայրի խեցգետնի 
մնացորդների, Հանրապետության բնապահպանության նախարարության 
կենսառեսուրսների կառավարման գործակալության կողմից տրված վայրի 
խեցգետնի որսի թույլտվությունների ծավալի և ՀՀ արտահանման ծավալների 
համադրման արդյունքներով արձանագրվել է 63.1 տոննա ապօրինի որս:   
Բնապահպանական իրավախախտումների հետևանքով կենդանական աշխարհին 
պատճառված վնասի հատուցման չափը կազմում է 63.1 մլն դրամ: 

 Համաձայն «Բուսական աշխարհի մասին  ՀՀ օրենքի 22-րդ  հոդվածի, 
Հայաստանի Հանրապետությունում բուսական աշխարհի պետական 
սեփականություն համարվող օբյեկտների օգտագործումն արդյունագործական (ոչ 
տնային) նպատակով վճարովի է և համարվում է լիցենզավորված գործունեություն: 
Լիցենզիան տրամադրում է ՀՀ բնապահպանության նախարարության 
կենսառեսուրսների կառավարման գործակալությունը: 2017-2018թթ. ոչ մի 
ֆիզիկական կամ իրավաբանական անձ ՀՀ օրենսդրությամբ սահմանված կարգով 
մատուտակի հավաքի և օգտագործման թույլտվություն չի ստացել: Սակայն նույն 
ժամանակահատվածում ՀՀ-ից արտահանվել է 744.5 տոննա մատուտակ մերկ 
խոտաբույսի արմատ: Չվճարված բնօգտագործման վճարը կազմել է 148.9 մլն դրամ: 

 «Հայանտառ» ՊՈԱԿ-ի կողմից, կիրառելով վարձավճարի տարբեր չափեր, 
վարձակալությամբ տրամադրվել են անտառային հողեր՝ անտառվերականգնման,  
տնկարան հիմնելու, ձկնաբուծության, մեղվաբուծության, կանաչապատման, 
անտառային տարածքի բարեկարգման, ջրի ակունքների պահպանման 
նպատակներով: Պայմանագրով սահմանված վարձավճարների գումարի չափի և 
Կառավարության որոշմամբ սահմանված նվազագույն վարձավճարների  գումարի 
տարբերությունը 2017-2018թթ.-ի համար կազմել է 571,400.0 հազ. դրամ: 11 
պայմանագրերի ուսումնասիրությամբ պարզվել է, որ 2  դեպքում պայմանագրերով 
վարձակալված հողատարածքները օգտագործվում են ոչ նպատակային, 4 դեպքում 
հողատարածքներում չեն իրականացվում պայմանագրով նախատեսված որևէ 
աշխատանքներ, իսկ 2 դեպքում պայմանագրերով նախատեսված աշխատանքների 
կատարումը չունի որևէ հիմնավորվածություն: 

 «Սևան ազգային պարկ» ՊՈԱԿ-ը 2018 թվականի հոկտեմբեր ամսվա 
դրությամբ ունեցել է հողերի վարձակալությամբ (ներառյալ՝ կառուցապատման 

իրավունքով) տրամադրման  885 պայմանագիր: Ներդրումային ծրագիր 
ներկայացված է ուսումնասիրված 100 պայմանագրերից 31-ի դեպքում, որոնցում 
նախատեսված ներդրումների ընդհանուր արժեքը կազմում է 3,653,400.0 հազ դրամ: 
Ներդրումային բիզնես ծրագրերով գործերի ուսումնասիրությունից պարզվել է, որ 
որոշ բիզնես ծրագրերի իրագործումը պարունակում է ռիսկեր, մասնավորապես, 9 
դեպքով նախատեսված չէ ներդրումային ծրագրերի  ժամանակացույց, 11 դեպքով 
ընդհանրապես չեն կատարվել ներդրումներ, և 3 դեպքով բացակայում են 
ներդրումային ծրագրերը, սակայն վարձակալության պայմանագիրը երկարացվել է 
մինչև 2060թ.-ը: Աշխատանքների կամ ներդրումների մեծ մասը նախատեսվում է 
իրականացնել պայմանագրի ժամկետի վերջում:  

 «Դիլիջան ազգային պարկ» ՊՈԱԿ-ը 2018 թ.-ի դրությամբ ունեցել է 
վարձակալությամբ (ներառյալ՝ կառուցապատման իրավունքով) տրամադրված թվով 
65 պայմանագիր: Ներդրումային ծրագիր ներկայացված է կնքված պայմանագրերից 
50-ի դեպքում, որոնցում նախատեսված ներդրումների համախառն արժեքը կազմում 
է 5.2 մլրդ դրամ: Ծրագրերով նախատեսված ներդրումները հիմնականում 
նախատեսված է իրականացնել առանց ժամանակահատվածի հստակեցման: 

ՏԵՍՉԱԿԱՆ ՄԱՐՄԻՆՆԵՐԻ ՀԱՇՎԵՔՆՆՈՒԹՅՈՒՆ 

 

Հաշվեքննության օբյեկտները 

ՀՀ բնապահպանության նախարարություն և ՀՀ բնապահպանության և ընդերքի տեսչական 
մարմին, ՀՀ առողջապահության նախարարություն և ՀՀ առողջապահական և աշխատանքի 
տեսչական մարմին, ՀՀ կրթության նախարարություն և ՀՀ կրթության տեսչական մարմին, 

ՀՀ տնտեսական զարգացման և ներդրումների նախարարություն և ՀՀ շուկայի 
վերահսկողության տեսչական մարմին 

Հաշվեքննության կատարման ժամկետը Հաշվեքննությունն ընդգրկող 
ժամանակաշրջանը 

06.07.18-28.12.18թթ., 28.09.18-28.12.18թթ. 01.01.17-30.09.18թթ. 

Հաշվեքննության առարկան Հաշվեքննության մեթոդաբանությունը 

 Շրջակա միջավայրի պահպանմանն ու 
բնական ռեսուրսների արդյունավետ 
օգտագործմանն ուղղված 
ֆինանսատնտեսական գործունեություն 

 Առողջապահության, աշխատողների 
առողջության և անվտանգության 
ապահովմանն ուղղված 
ֆինանսատնտեսական գործունեություն 

 Կրթության բնագավառում 
ֆինանսատնտեսական գործունեություն 

 Ոչ պարենային արտադրանքի, 
թանկարժեք մետաղների և չափումների 
միասնականության ապահովմանն 
ուղղված ֆինանսատնտեսական 
գործունեություն 

Իրականացվել է համապատասխանության 
և կատարողականի հաշվեքննություն։ 

Հաշվեքննության ընթացքում կիրառվել են   
զննում, դիտարկում, հարցում, արտաքին 

հաստատում, վերլուծական ընթացակարգ, 
վերահաշվարկ և վերակատարում ընթա-

ցակարգերը: 
 

Համակարգին միտված 
առաջարկություններ 

Արդյունքին միտված 
առաջարկություններ 

Խնդիրներին միտված 
առաջարկություններ 

39 24 45 



 

 

37 

ՀՀ ՀԱՇՎԵՔՆՆԻՉ ՊԱԼԱՏԻ ՏԱՐԵԿԱՆ ՀԱՂՈՐԴՈՒՄ | 2018 

Հաշվեքննության կարծիք 

Համապատասխանության հաշվեքննության մասով տրվել է «ոչ լիարժեք եզրահանգում» 
կարծիք: 

Չեն պահպանվել կատարողականի հաշվեքննության տնտեսման, նպատակային 
արդյունավետության և ծախսային արդյունավետության սկզբունքները: 

Առավել ուշագրավ փաստեր 

Տեսչական բարեփոխումները Հայաստանում մեկնարկել են 2009 թվականից: Նոր 
տեսչական մարմինները, պետք է աշխատեին նոր մոտեցումներով, ձևաչափերով, նոր 
ընթացակարգերի մշակմամբ և ամբողջացմամբ, ներդրվեր ռիսկի վրա հիմնված 
ստուգումների համակարգ, ստուգումների գործընթացներում գործարկվեին 
ստուգաթերթեր, ինչը սակայն չի իրականացվել: 

Տեսչական մարմինները մեծամասամբ ձևավորվել են էական ժամկետային 
ուշացումներով, գործունեությունը սկսել են առանց հաստատված տարեկան 
ծրագրերի, ստուգաթերթերի, ստուգումների մեթոդաբանության, իրավական 
ակտերում անհրաժեշտ փոփոխությունների և այլ անհրաժեշտ հիմնարար քայլերի։ 
Տեսչական մարմիններում պատշաճ կերպով չի իրականացվել գույքի, ինչպես նաև 
ստուգումների փաթեթների հանձնում-ընդունում: Տեսչական մարմիններից մի 
քանիսում բացակայում է նաև ռիսկերի գնահատման մեթոդաբանությունը: 
Կատարված ստուգումները հիմնականում չեն արտացոլում ոլորտում առկա բոլոր 
հնարավոր ռիսկերը։ Ստուգումները եղել են խիստ հատվածային, երբեմն նաև 
ձևական։  

Արձանագրված ինստիտուցիոնալ խնդիրների և ստուգումների թերակատարմանը 
զուգահեռ, տեսչական մարմինները կատարել են ծախսեր, որոնց 
արդյունավետությունը ցածր է կամ անհասկանալի: Արդյունավետ չի եղել նաև 
սահմանված նպատակների իրականացումը և պլանավորված արդյունքների 
ստացումը: Մասնավորապես. 

I.ՀՀ բնապահպանության և ընդերքի տեսչական մարմնի վերաբերյալ 

 

 Տեսչական մարմինն ունի 195 աշխատակից, իսկ  պահպանման ծախսերը կազմել 
են 685,456.8 հազ. ՀՀ դրամ։ Մինչդեռ նույն ժամանակահատվածում Տեսչական 
մարմնի ստուգումների արդյունքում պետական բյուջե վերականգնվել է ընդամենը 
168,406.2 հազ. դրամ ՀՀ դրամ, չնայած այն հանգամանքին, որ  Տեսչական մարմնի 

կողմից հաշվարկվել է, ընդհանուր առմամբ,  շուրջ  3,137,012.6 հազ. ՀՀ դրամի չափով 
պետությանը պատճառված վնաս:  

 Տեսչական մարմինը 2017թ.-ին չի իրականացրել 722 ստուգումներից ոչ մեկը, իսկ 
2018թ.-ին իրականացրել է 250 ստուգումներից 35-ը: Օրինակ՝ Տեսչության 
Գեղարքունիքի մարզի տարածքային բաժնում աշխատում է 9 աշխատակից, որոնց  
կողմից 2017-2018թթ. արձանագրվել են Սևանա լճից խեցգետնի ապօրինի որսի 9 և 
սիգ տեսակի ձկան ապօրինի որսի 5 դեպքեր:  

 Տեսչության կողմից 2017թ.-ին  «Պահապան»,   «Դերձակ»,  «Էլաամոդա» ՍՊԸ-

ների հետ կնքվել են 9,598.0 հազ. ՀՀ դրամի հանդերձանքի գնման պայմանագրեր։ 
Սակայն հաշվեքննության ընթացքում պարզվեց, որ Տեսուչները համազգեստ չեն 

կրում՝ չափսերի անհամապատասխանության և համազգեստի որակազրկված լինելու 
պատճառով:  

 Բնապահպանության տեսուչները պարտավոր էին ստուգումների ժամանակ 
առգրավված բնական ռեսուրսները, արագ փչացող առգրավված կենսառեսուրսները 
հանձնել մանկատներ, ծերանոցներ և թանգարաններ, իսկ որոշ առգրավված 
ռեսուրսներ պետք է իրացվեին և գումարը մուտքագրվեր պետական բյուջե, սակայն 
նման ոչ մի գործողություն չի իրականացվել: Տեսչության կողմից չեն իրականացվել 
նաև ՀՀ տարածքում շահագործվող հազարավոր տրանսպորտային միջոցների՝ 
մթնոլորտ վնասակար արտանետումների չափումները: 

II.ՀՀ առողջապահության և աշխատանքի տեսչական մարմնի վերաբերյալ 
 

 Տեսչական մարմինը, ունենալով  280 աշխատող և 2017թ.-ին՝ 736,783.1 հազ. ՀՀ 
դրամի, իսկ 2018թ.-ին` 380,217.5 հազ. ՀՀ դրամի պահպանման ծախսեր, 2017-
2018թթ. ընթացքում ընդհանրապես որևէ ստուգում չի իրականացրել, ինչի 
արդյունքում վերահսկողությունից ամբողջությամբ դուրս են մնացել 
առողջապահության ոլորտը և աշխատանքային իրավահարաբերությունների դաշտը: 
Տեսչության կողմից 2017թ.-ին ՀՀ պետական բյուջե որևէ գումար չի մուտքագրվել, իսկ 
2018թ.-ին պետական բյուջե մուտքագրվել է ընդամենը 1,470.0 հազ. ՀՀ դրամ։ 

 Տեսչության  «Զվարթնոց» միջազգային օդանավակայանում տեղադրված են  
յուրաքանչյուրը 38,416.9 հազ. ՀՀ դրամ արժողությամբ հեռահար ջերմաչափման 
ստացիոնար սարքեր, որոնք տեղադրման հաջորդ օրվանից մինչ օրս չեն աշխատում։  

III.ՀՀ Կրթության տեսչական մարմնի վերաբերյալ 
 

 Տեսչությունն ունի 41 հաստիք, պահպանման ծախսերը 2017-2018թթ. կազմել են 

285,032.3 հազ. ՀՀ դրամ, մինչդեռ նույն ժամանակահատվածում Տեսչական մարմնի 

ստուգումների արդյունքում պետական բյուջե որևէ գումար չի մուտքագրվել։ 

 ՀՀ բուհերն ամբողջությամբ գտնվում են Տեսչական մարմնի վերահսկողությունից 
դուրս, քանզի Տեսչական մարմնին վերապահվել են վերահսկողական գործառույթներ 
միայն նախադպրոցական, հանրակրթության, նախնական մասնագիտական 
(արհեստագործական) և միջին մասնագիտական կրթության ոլորտներում: Մինչդեռ 
ՀՀ կառավարության 2019թ. ծրագրի կարևորագույն կետերից է Հայաստանի 
Հանրապետությունում բարձրագույն կրթության համակարգը որակական նոր 
մակարդակի բերելը։ 

 ՀՀ ԿԳՆ Բարձրագույն որակավորման կոմիտեի կողմից տրված 
տեղեկատվության վերլուծության արդյունքում Հաշվեքննիչ պալատը պարզել է, որ 
տեսչական վերահսկողության բացակայության պատճառով այնպիսի խոշոր  ոչ 
պետական բուհերում, ինչպիսիք են օրինակ՝   «Հայբուսակ» համալսարանը, 
Ավանդական բժշկության համալսարանը,  «Պրոգրես» համալսարանը,  «Ուրարտու» 
համալսարանը,  «Երևանի Մեսրոպ Մաշտոցի անվան» համալսարանը և այլն, 
ռեկտորի, պրոռեկտորի, դեկանի պաշտոնները զբաղեցնում են գիտական կոչում, 
աստիճան չունեցող անձիք, ինչը կարող է անմիջականորեն ազդել բուհերի կողմից 
տրվող կրթության որակի վրա։ Նամանավանդ այն պայմաններում, երբ պետական և 
ոչ պետական բուհերը տալիս են պետական նմուշի դիպլոմներ, որոնք հավասարազոր 
են։ 



 

 

39 

ՀՀ ՀԱՇՎԵՔՆՆԻՉ ՊԱԼԱՏԻ ՏԱՐԵԿԱՆ ՀԱՂՈՐԴՈՒՄ | 2018 

IV.ՀՀ շուկայի վերահսկողության տեսչական մարմնի վերաբերյալ 
 

 Տեսչությունն ունի 40 հաստիք, պահպանման ծախսերը 2017-2018թթ. կազմել են 

273,592.5 հազ. ՀՀ դրամ, իսկ նույն ժամանակահատվածում տեսչության կողմից 

պետական բյուջե մուտքագրվել է  40,410.0 հազ. ՀՀ դրամ։ 

 ՀՀ շուկայի վերահսկողության տեսչական մարմինը 2017թ.-ին իրականացրել է 
200 ստուգումներից 144-ը, իսկ 2018թ.-ի սեպտեմբերի 30-ի դրությամբ՝ 240 
ստուգումներից 160-ը. հիմնականում վերահսկել է բենզալցակայանների, 
ավտոգազալիցքավորման ճնշակայանների, օծանելիքի, կոսմետիկ արտադրանքի և 
խաղալիքների անվտանգության շուկաները, ինչի արդյունքում վերահսկողությունից 
դուրս են մնացել մնացած շուկաները:  

 Տեսչական մարմնում առկա են թվով երկու շարժական լաբորատորիաներ, որոնք 
համալրված են համապատասխան սարքերով և սարքավորումներով:  Տեսչական 
մարմնի շարժական լաբորատորիաների միջոցով տևական ժամանակ է լաբորատոր 
հետազոտություններ չեն իրականացվել, փոխարենը՝ դրանք, ընդհանուր առմամբ, 
12,405.2 հազ. ՀՀ դրամի գումարի չափով պատվիրվել են  «Ստանդարտների ազգային 
ինստիտուտ» ՓԲԸ-ին:   

 

 

 

 

ՆԵՐՄՈՒԾՄԱՆ ՄԱՔՍԱՏՈՒՐՔԵՐԻ (ՀԱՄԱՐԺԵՔ ԱՅԼ ՏՈՒՐՔԵՐԻ, ՀԱՐԿԵՐԻ ԵՎ 

ՎՃԱՐՆԵՐԻ) ԳՈՒՄԱՐՆԵՐԸ ՀԱՇՎԵԳՐԵԼՈՒ ԵՎ ԲԱՇԽԵԼՈՒ, ԴՐԱՆՔ ՈՐՊԵՍ 

ԵԿԱՄՈՒՏ ԱՆԴԱՄ-ՊԵՏՈՒԹՅՈՒՆՆԵՐԻ ԲՅՈՒՋԵՆԵՐ ՓՈԽԱՆՑԵԼՈՒ ԿԱՐԳԻ 

ՄԱՍԻՆ ԱՐՁԱՆԱԳՐՈՒԹՅԱՆ ՊԱՀՊԱՆՄԱՆ ՆԿԱՏՄԱՄԲ ՀԱՇՎԵՔՆՆՈՒԹՅՈՒՆ 

(ՄԻՈՒԹՅԱՆ ԱՆԴԱՄ ԵՐԿՐՆԵՐԻ ԱՈՒԴԻՏԻ ԲԱՐՁՐԱԳՈՒՅՆ ՄԱՐՄԻՆՆԵՐԻ 

ՀԵՏ ՀԱՄԱՏԵՂ) 

 

Հաշվեքննության օբյեկտները 

ԵԱՏՄ անդամ պետությունների գանձապետական և մաքսային մարմիններ, 
Եվրասիական տնտեսական հանձնաժողով 

Հաշվեքննության կատարման 
ժամկետը 

Հաշվեքննությունն ընդգրկող 
ժամանակաշրջանը 

01.03.19-29.11.19թթ. 01.01.18-31.12.18թթ. 

Հաշվեքննության առարկան Հաշվեքննության մեթոդաբանությունը 

ԵԱՏՄ ներմուծման մաքսատուրքերի 
(համարժեք այլ տուրքերի, հարկերի և 

հավաքագրումների) գումարների 
հաշվեգրում և բաշխում, դրանք, որպես 

եկամուտ բյուջեներ փոխանցում 

Իրականացվել է ֆինանսական, 
համապատասխանության և 

կատարողականի հաշվեքննություն: 
Կիրառվել են զննում, դիտարկում, հարցում, 

արտաքին հաստատում, վերլուծական 
ընթացակարգ, վերահաշվարկ 

հաշվեքննության ընթացակարգերը: 

Համակարգին միտված 
առաջարկություններ 

Արդյունքին միտված 
առաջարկություններ 

Խնդիրներին միտված 
առաջարկություններ 

5 1 3 

 

2017 թվականին ԵԱՏՄ անդամ պետությունների բյուջեներ փոխանցման ենթակա 

ներմուծման մաքսատուրքերի գումարների բաշխման նորմատիվները սահմանվել են 

հետեւյալ չափով. 

 Հայաստանի Հանրապետության համար՝ 1.22 տոկոս, 

 Բելառուսի Հանրապետության համար՝ 4.56 տոկոս, 

 Ղազախստանի Հանրապետության համար՝ 7.055 տոկոս, 

 Ղրղզստանի Հանրապետություն համար՝ 1.9 տոկոս, 

 Ռուսաստանի Դաշնության համար՝ 85.265 տոկոս: 

2017 թվականին ԵԱՏՄ անդամ պետությունների բյուջեներ մուտքագրված 

ներմուծման մաքսատուրքերի ընդհանուր գումարը կազմել է 11.6 մլրդ ԱՄՆ դոլար, 

որը 2016 թվականի համեմատ աճել է 18.5 %-ով: Ներմուծման մաքսատուրքերի 

մուտքի ամենամեծ աճը գրանցվել է Հայաստանի Հանրապետությունում, որը 2016 

թվականի համեմատ կազմել է շուրջ 30.6%, Բելառուսի Հանրապետությունում այն 

կազմել է 24.9%, Ղազախստանի Հանրապետությունում՝ 8.4%, Ղրղզստանի 

Հանրապետությունում՝ 2.7% և Ռուսաստանի Դաշնությունում՝ 3.2%:   

Անդամ պետությունների միջեւ փոխադարձ հաշվարկների սալդոն 2017 թվականին 

դրական է ձեւավորվել Հայաստանում, Ղազախստանում և Ղրղզստանում և կազմել է 

համապատասխանաբար 50.1 մլն ԱՄՆ դոլար, 189.5 մլն ԱՄՆ դոլար և 41.0 մլն ԱՄՆ 

դոլար, իսկ Բելառուսի Հանրապետությունում և Ռուսաստանի Դաշնությունում 

սալդոն բացասական է և կազմել է համապատասխանաբար՝ 99.4 մլն ԱՄՆ դոլար և 

181.9 մլն ԱՄՆ դոլար: 

Առավել ուշագրավ փաստեր 

 Ղազախստանի Հանրապետությունում ընդերքօգտագործողների կողմից 2014-

2017թթ. վճարված ներմուծման մաքսատուրքերի գումարները (մոտ 30.0 մլն ԱՄՆ 

դոլար) Ղազախստանի Հանրապետության լիազոր մարմնի կողմից չեն բաշխվել 

ԵԱՏՄ անդամ պետությունների միջև: Արդյունքում չի կատարվել բարձրագույն 

վերահսկիչ մարմինների կողմից 2017 թվականի վերահսկողության արդյունքներով 

տրված հանձնարարականը: 

 ՀՀ հաշվեքննիչ պալատի նախագահն առաջարկել է քայլեր ձեռնարկել 

տարիներ շարունակ չկարգավորվող հարցի լուծման հնարավոր տարբերակի 

վերաբերյալ և առաջարկել է ՌԴ հաշվիչ պալատին, որպես 2018 թվականի համատեղ 

վերահսկողական միջոցառումների կազմակերպիչ, ԵԱՏՄ բարձրագույն վերահսկիչ 

մարմինների անունից պաշտոնապես դիմել ԵԱՏՄ դատարան, որպեսզի խնդիրը 

կարգավորվի դատական կարգով: Սույն խնդիրը հաշվեքննիչ պալատի նախագահի 

կողմից բարձրացվել է նաև 2018 թվականի նոյեմբերի 29-ին ք. Մոսկվայում կայացած 

ԵԱՏՄ անդամ պետությունների բարձրագույն վերահսկիչ (հաշվեքննիչ) մարմինների 

	ԲԺՇԿԱԿԱՆ ՕԳՆՈՒԹՅՈՒՆ ԵՎ ՍՊԱՍԱՐԿՈՒՄ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ԼԻՑԵՆԶԱՎՈՐՄԱՆ ՀԱՇՎԵՔՆՆՈՒԹՅՈՒՆ
	ԴԵՂԱՏՆԱՅԻՆ ԳՈՐԾՈՒՆԵՈՒԹՅԱՆ ԼԻՑԵՆԶԱՎՈՐՄԱՆ ՀԱՇՎԵՔՆՆՈՒԹՅՈՒՆ
	ՀՀ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆ ՀԱՇՎԵՔՆՆՈՒԹՅՈՒՆ
	ՏԵՍՉԱԿԱՆ ՄԱՐՄԻՆՆԵՐԻ ՀԱՇՎԵՔՆՆՈՒԹՅՈՒՆ
	ՆԵՐՄՈՒԾՄԱՆ ՄԱՔՍԱՏՈՒՐՔԵՐԻ (ՀԱՄԱՐԺԵՔ ԱՅԼ ՏՈՒՐՔԵՐԻ, ՀԱՐԿԵՐԻ ԵՎ ՎՃԱՐՆԵՐԻ) ԳՈՒՄԱՐՆԵՐԸ ՀԱՇՎԵԳՐԵԼՈՒ ԵՎ ԲԱՇԽԵԼՈՒ, ԴՐԱՆՔ ՈՐՊԵՍ ԵԿԱՄՈՒՏ ԱՆԴԱՄ-ՊԵՏՈՒԹՅՈՒՆՆԵՐԻ ԲՅՈՒՋԵՆԵՐ ՓՈԽԱՆՑԵԼՈՒ ԿԱՐԳԻ ՄԱՍԻՆ ԱՐՁԱՆԱԳՐՈՒԹՅԱՆ ՊԱՀՊԱՆՄԱՆ ՆԿԱՏՄԱՄԲ ՀԱՇՎԵՔՆՆՈՒԹՅՈՒՆ (ՄԻՈՒԹՅԱՆ ԱՆԴԱՄ ԵՐԿՐՆ...



